
Wd. 463. Nefndarálit

um tillögu til þingsályktunar um breytingu á fátækralögunum frá 10. nóv. 1905.

Frá allsherjarnefnd.

Tillaga þessi telur fátækralögin i ýmsum mikilvægum atriðum ófullkomin 
og harðneskjuleg í garð fátæklinga og yfir höfuð ósamboðin þjóðinni, og vill þvi 
háttv. flutningsm. fela stjórninni að endurskoða lög þessi fyrir næsta reglulegt 
Alþingi.

í umræðum þeim, sem urðu um tillögu þessa, kom það í Ijós, að það, 
sem einkum þótti áfátt við lög þessi, væri þetta:

1) að sveitfestistiminn væri of langur,
2) að enginn munur væri gerður á þurfamönnum, efiir því hvað hefir valdið 

þurfamensku þeirra,
3) að fátækraflutningur væri ómannúðlegur, og
4) að reglurnar um viðskifti sveitarstjórna væru óhagkvæmar.

Nefndin hefir athugað þessi atriði, og er álit hennar á þessa leið:



Um 1). Þegar lög þessi voru sett, var allmikið deilt um sveitfestislímann, en það 
varð ofan á, að hann skyldi vera 10 ár. Siðan hafa komið fram tillögur 
um það á Alþingi að breyta þessu, færa tímann niður í 5 ár, en þær til- 
lögur hafa eigi náð fram að ganga. Af þessu sjest, að engin vissa er fyrir, 
að breytingu i þessa átt verði vel tekið, og víst er það, að ef ekki á að 
breyta öðru i fátækralögunum en sveitfestisákvæðinu, þarf ekki að end- 
urskoða öll lögin i heild.

Um 2). Það er rjett, að þurfamenn eru eigi beinliuis samkvæmt fátækralögunum 
flokkaðir eftir þvi, af hverju þeir hafa orðið þurfandi, og sjálfsagt neitar 
þó enginn þvi, að sanngjarnt er að gera mun á þeim, er verða styrks- 
þurfar vegna ómegðar, elli, heilsuleysis, eða annara óviðráðanlegra óhappa, 
og þeim, sem vegna slæpingsskapar og ónytjungsháttar verða að þiggja 
af almannafje. En torvelt mun reynast að setja reglur um þetta, svo að 
haldi komi, og virðist mega ganga út frá þvi sem gefnu, að nefnd sú, 
er undirbjó fátækralögin, hafi tekið þetta atriði til ihugunar, enda eru ýms 
ákvæði i lögum þessum, sem benda ákveðið i þá átt, t. d. 53. og 61. gr. 
Má gera ráð fyrir, að milliþinganefndin hafi eigi sjeð sjer fært að ganga 
lengra á þeirri braut, og allsberjarnefndin verður að viðurkenna, að svo 
erfitt muni að gefa lög, er vissa eða miklar likur sjeu fyrir, að fullnægi 
i verulegum atriðum rjettlætiskröfum betur en núgildandi lög gera.

Allsherjarnefndin sjer þvi eigi ástæðu til að leggja til, að lög þessi 
sjeu endurskoðuð vegna þessa atriðis. . .

Um 3). Um fátækraflutninginn er það að segja, að hann verður að teljast nauð- 
synlegur, og það sjest eigi, að unt sje að breyta fyrirkomulagi hans i 
það horf, að vissa sje fyrir betra árangri. í fátækralögunum eru mörg 
ákvæði í þá átt, að tryggja góða meðferð þurfamanna á meðan á flutn- 
ingnum stendur og fyrirbyggja flutninga að óþörfu, eða eflir krókaleiðum, 
sbr. 69.—73. gr. nefndra laga. Ef einhverju er ábótavant í þessu, virðist 
það eigi lögunum að kenna, heldur framkvæmd þeirra.

Um 4). Nefndin fær eigi sjeð, að viðskiftum sveitarstjórna verði i verulegum at- 
riðum hagað á bagkvæmari veg en nú er, enda benti háttv. flutningsm. 
tillögunnar eigi á neitt i þessu efni, nema að frestir þeir, sem sveitar- 
stjórnum væru settir til andsvara, væru of stuttir. Virðist bjer hljóta að 
vera átt við fresti þá, er ræðir um i 66. og 68. gr. fátækralaganna, en þá 
fresti telur nefndin nægilega langa, með sjerstöku tilliti til þess, að nauð- 
syn er á að fyiirbyggja óþarfan drátt i fátækramálunum.

Af þeim rökum, sem að framan eru greind, telur nefndin eigi á- 
stæðu til að samþykkja tillögu þessa.

Alþingi, 14. ágúst 1917.

